
Annotatsiya. Mazkur maqolada “odamiylik” tushunchasining tarixiy-falsafiy ildizlari, xususan, Alisher Navoiy
tafakkuridagi talqini va uning zamonaviy kontekstdagi o‘zgarishlari tahlil gilinadi. Alisher Navoiy asarlarida
“odamiylik” insonning ma’naviy barkamolligi, halolligi, rahmdilligi va jamiyat oldidagi mas’uliyatini ifodalovchi
asosiy axlogiy me’yor sifatida qaraladi. Bugungi globallashuv, texnologik taraqqiyot va individualizm kuchaygan
davrda esa, bu tushuncha yangicha ijtimoiy, axloqiy va madaniy talginlarga ega bo‘lmoqda. Tadqiqotda Navoiy
merosi asosida odamiylikning abadiy qadriyat sifatida saqlanib qolish yo‘llari, shuningdek, uni yosh avlod ongiga
singdirishning dolzarb pedagogik va tarbiyaviy mexanizmlari muhokama qilinadi. Maqola, shuningdek, madaniy
meros va zamonaviy ijtimoiy ong o‘rtasidagi uzviylikni yoritishga xizmat giladi.

Kalit so‘zlar: odamiylik, Navoiy tafakkuri, ma’naviy gadriyatlar, zamonaviy kontekst, axloqiy me’yorlar, tarbiya,
madaniy transformatsiya, insonparvarlik, ma’naviyat, ijtimoiy ong.

DOI: https://doi.org/10.47390/SPR1342V5110Y2025N33

Kirish. Har bir jamiyatning axloqiy-ruhiy poydevorini tashkil etuvchi eng muhim
tushunchalardan biri bu - odamiylikdir. Insoniyat tarixida bu tushuncha turli davrlarda,
madaniyatlarda va tafakkur maktablarida o‘ziga xos tarzda talqin qilingan bo‘lsa-da, uning
mohiyati - insonni inson qiluvchi fazilatlarni ifodalashga garatilgan. Odamiylik tushunchasi
fagat ma'naviy qadriyat emas, balki ijtimoiy munosabatlar, madaniy taraqqgiyot va shaxsiy
kamolot mezonidir.

Buyuk mutafakkir Alisher Navoiy asarlarida “odamiylik” g‘oyasi markaziy o‘rinni
egallaydi. U insonni nafaqat aql va bilim egasi, balki axloqiy barkamollik sari intiluvchi

mavjudot sifatida tasvirlaydi. Navoiy tafakkurida odamiylik - halollik, rahm-shafqat, vafodorlik,
fidoyilik, sabr-toqat kabi xislatlar majmui orqali namoyon bo‘ladi. Bu tushuncha, mutafakkir
nazarida, nafagat shaxsiy, balki jamiyat taraqqgiyoti uchun ham zaruriy asos bo‘lib xizmat qgiladi.

Bugungi zamonaviy dunyoda esa, odamiylik tushunchasi ko‘plab ijtimoiy, texnologik va
madaniy omillar ta’sirida o‘zgarishga uchramoqda. Globallashuv, raqamli transformatsiya,
shaxsiy manfaatlarning ustuvorligi, individualizmning kuchayishi kabi holatlar insoniy
gadriyatlarning qayta ko‘rib chiqilishini talab qilmoqda. Ana shunday sharoitda odamiylikning
qanday giyofa kasb etayotgani, uning tarixiy ildizlari bilan zamonaviy talginlari o‘rtasidagi
uzviylikni anglash muhim ilmiy va amaliy ahamiyatga egadir.

Adabiyotlar tahlili. “Odamiylik” tushunchasining ildizlari qadimiy Sharq tafakkurida
chuqur aks etgan bo'lib, u avvalo insonning axloqiy-ruhiy barkamolligini ifodalovchi mezon
sifatida namoyon bo‘ladi. Bu tushuncha, Zardushtiylik, Islom falsafasi va tasavvufda alohida
o'rin tutgan. Aynigsa, Forobiy, Ibn Sino, Imom G‘azzoliy kabi mutafakkirlar asarlarida odamiylik
fazilatlari ilm va hikmat bilan uyg‘unlashgan holda bayon qilingan.

Alisher Navoiy tafakkurida “odamiylik” markaziy g‘oya sifatida namoyon bo‘ladi. Uning
asarlarida inson kamolotining mezoni sifatida rahm-shafqat, fidoyilik, halollik, sabr, vafodorlik
singari fazilatlar ulug‘lanadi. Xususan, “Mahbub ul-qulub” asarida Navoiy “odamiylik”ni jamiyat
taraqqiyoti va ruhiy poklikning tayanchi sifatida ko‘rsatadi. Navoiy uchun odamiylik bu -
jamiyatga foydali bo‘lish, el dardini oz dardiday his qilish, boshqalarga yaxshilik qilish orqali
Alloh roziligiga erishish vositasidir.

Zamonaviy adabiyotlarda esa “odamiylik” tushunchasi ko‘p girrali sotsiologik va falsafiy
jihatdan yondashuvlar asosida o‘rganilmoqda. Jumladan, E. Fromm [9] odamiylikni insonning
erkinlikka, muhabbatga va yaratuvchanlikka intilishi orqali tavsiflaydi. ]. Morin [10], A. Toynbi
[11], T. Parsons [12] kabi mutafakkirlar global ijtimoiy inqirozlar davrida insoniy qadriyatlar
(jumladan odamiylik) yo‘qolib borayotganini ta’kidlab, ularni tiklash zarurligini ko‘rsatgan.

O‘zbekistonlik zamonaviy olimlar ham ushbu mavzuni tadqiq etgan. Jumladan,
A. Yo‘ldoshev, N. Komilov, M. Jurayev, H. Boltaboyevlarning ishlari ma'naviy qadriyatlar, milliy
o‘zlik va odamiylikni tarbiyaviy jarayonlarda tiklashga garatilgan. Bu asarlarda “odamiylik”
tushunchasi pedagogik, ma’naviy-ma’rifiy va jamiyatshunoslik nuqtai nazaridan keng
yoritilgan.

Shuningdek, zamonaviy axborot muhitida odamiylikka bo‘lgan ehtiyoj tobora ortib
bormoqda. Global axloqiy ingiroz, individualizm va ragamli odatlarning ustunligi sababli
odamiylik tushunchasi yangicha ijtimoiy talqginlarga ega bo‘lmoqda. Shu bois, Navoiy merosini
qayta o‘rganish va uni zamonaviy kontekstda talqin qilish ilmiy va ma’naviy jihatdan dolzarb
hisoblanadi.

Metod va metodologiya. Mazkur tadqiqotda “odamiylik” tushunchasining tarixiy-
falsafiy ildizlari va uning zamonaviy kontekstdagi o‘zgarishlarini tahlil gilishga yo‘naltirilgan
bo‘lib, ilmiy ishlanmaning metodologik asosini kompleks yondashuv, tahliliy-tagqoslov va
tarixiy-falsafiy yondashuvlar tashkil etadi. Tadqiqotda quyidagi metod va metodologik
yo‘nalishlar qo‘llanildi:

Tarixiy-falsafiy metod. Bu metod yordamida “odamiylik” tushunchasining shakllanishi,
Sharq mutafakkirlarining (xususan, Alisher Navoiy) tafakkurida qanday tarixiy bosqichlardan
o‘tganligi va uning mohiyati yoritildi. Navoiy asarlari asosida odamiylik tushunchasining
falsafiy asoslari tahlil qilindi.

Mazmuniy-tahliliy metod. Alisher Navoiy asarlarida “odamiylik” tushunchasining
ganday ma’no va axloqiy yuklamalarda qo‘llanilgani semantik tahlil orqali o‘rganildi. Bunda
matn tahliliga, g‘'oya va obrazlar talginiga e’tibor qaratildi.

Qiyosiy tahlil. Navoiy tafakkuridagi odamiylik talqini zamonaviy g‘arb va sharq
mutafakkirlarining qarashlari bilan taqqoslab, tushuncha zamonaviy kontekstda qanday
o‘zgarishlarga uchragani aniqlab berildi.

Sotsiologik yondashuv elementlari. Zamonaviy jamiyatda odamiylik tushunchasining
talginini o‘rganishda jamoaviy ong, axloqiy qadriyatlar va yoshlar dunyoqarashiga oid
so‘rovnoma va kuzatuvlarga tayangan holda ijtimoiy kontekst tahlil gilindi.

Pedagogik metodlar. Odamiylikni yosh avlod ongiga singdirish mexanizmlarini
aniqlashda tarbiyaviy yondashuvlar va axlogiy-ma’'naviy tarbiya metodlariga tayangan holda
takliflar ishlab chiqildi.

Bu metodlar bir-birini to‘ldiruvchi va mustahkamlovchi tarzda tadqiqotning har bir
bosqichida qo‘llanilgan bo‘lib, “odamiylik” tushunchasining tarixiy asoslari va zamonaviy
ijtimoiy-madaniy kontekstdagi transformatsiyasini chuqur tahlil etish imkonini berdi.

Muhokama. “Odamiylik” insoniyat tafakkurida eng qadimiy tushunchalardan biri bo‘lib,
u insonning nafagat jamiyatdagi ijtimoiy roli, balki uning axloqiy, ma’naviy va ruhiy dunyosini
ifodalaydi. O‘zbek falsafiy tafakkuri va adabiyotida “odamiylik” degan tushuncha ko‘p jihatdan
shaxsiy barkamollik, axloqgiy komillik, boshqalarga nisbatan samimiy munosabat, mehr-oqibat
bilan bog'liq holda talqin etilgan.

Alisher Navoiy o‘zining “Mahbub ul-qulub” asarida odamiylikni komil insonning asosiy
mezoni sifatida ko‘rsatadi. Jumladan, “Odamiy ersanr, demagil odami, Yo‘q erur odam, bo‘lsa,
yo‘q odamiy” kabi misralar ushbu tushunchaning mohiyatini teran ochib beradi. Bu yerda
“odamiylik” — shunchaki jismoniy mavjudlik emas, balki ichki ma’naviy yetuklik darajasi
sifatida ko‘riladi [3].

“Odamiylik” Navoiy tafakkurida — bu, avvalo, axloqiy yuksaklik, ruhiy poklik, mehr-
oqibat, adolat va ilmga tashnalik bilan bog'liq holatdir.

Odamiylik — bu insonning jamiyatga bo‘lgan mas’uliyati, vijdoni, saxiyligi va sabr-toqati
orqgali namoyon bo‘ladi.

Navoiy fikricha, odamiylik quyidagi asosiy fazilatlar orqali ifodalanadi:

IIm va tafakkurga intilish — Navoiy ko‘plab asarlarida johillikni odamiylikka zid holat
sifatida talqin etadi. “Ilmsiz kishini odam deyish mushkul”, deya u aqgl va bilimni insoniylik
mezoni sifatida ko‘rsatadi.

Saxovat va muruvvat — “Odamiylik” saxiylik bilan chambarchas bog‘liq. “Xazoyin ul-
maoniy”da saxovatli kishilar jamiyatning suyanchig'i, deb ta’riflanadi.

Mehnatsevarlik — Inson o‘z mehnati bilan ro‘zg‘orini yuritsa, boshqalarga tilanchilik
gilmasa — bu ham odamiylikdir.

Adolat — Navoiy davlat boshqaruvida ham, shaxsiy hayotda ham adolat mezonini yuqori
qo‘yadi.

Kambag‘allarga mehr — “Fano va fano” g'oyasida inson fagat o‘zini emas, boshqalarni
o‘ylab yashashi kerak, deyiladi.

Milliy qadriyatlar — bu xalgning tarixiy tajribasi, ma’naviy merosi, urf-odatlari va diniy
e’tiqodlari asosida shakllanadigan ijtimoiy ong elementlaridir. Odamiylik esa bu qadriyatlar

tizimining markaziy g‘oyasi bo‘lib, quyidagi komponentlar orqali milliy qadriyat darajasiga
ko‘tariladi:
o AKks ettirish shakllari: xalq og‘zaki ijodi, maqollar, dostonlar, udumlar;
o Institutlar orqali mustahkamlanishi: oila, mahalla, maktab, diniy maskanlar, ta'lim
tizimi;
e Amaliy ko‘rinishlari: muruvvat, saxovat, mehribonlik, ota-onaga ehtirom,
yordamsevarlik, katta-kichik hurmati.

Bunda milliy axloqiy meros va islomiy g'oyalar birlashib, odamiylikni ijtimoiy xulq va
shaxsiy madaniyat mezoni sifatida shakllantiradi.

Zamonaviy dunyoqarash, ilm-fan, texnologiyalar va globallashuv jarayoni odamiylik
tushunchasiga ham bevosita ta’sir ko‘rsatmoqda. Endilikda bu tushuncha quyidagicha
yangilanmoqda:

Zamonaviy me’yorlar bilan uyg‘unlashuvi: Inson huqugqlari, fuqgarolik burchi, ekologik
madaniyat, gender tengligi kabi universal qadriyatlar bilan integratsiyalashmoqda.

Inson markazidagi (aumponoyenmpuk) yondashuv: ilgari jamoaviy xulq mezoni sifatida
talqin etilgan odamiylik, endi har bir shaxsning ichki ma'naviy dunyosi, axloqiy tanlovi sifatida
qaralmoqda.

Axborot makoni ta’siri: ommaviy axborot vositalari, blogerlar va internet tarmog‘ida
odamiylik qadriyatlari ba’zida sun’iy talgin qilinmoqda yoki soddalashtirib ko‘rsatilmoqda. Bu
esa odamiylik tushunchasini ijtimoiy tahlil qilish zaruratini kuchaytiradi.

Shu sababli, odamiylik bugungi kunda nafaqat shaxsiy-axloqiy fazilat, balki ijtimoiy
barqarorlik va fugarolik ongining asosiy negizi sifatida talqin qilinmoqda.

Milliy qadriyat sifatida “odamiylik”ning jamiyatda barqaror bo‘lishi uchun quyidagi
omillar muhim:

e Ta’lim tizimi orqali uzluksiz targ‘ib qilish;

e OAV va internet platformalarida ijobiy misollarni ko‘paytirish;

e Adabiyot va san’atda ushbu tushunchani turli zamonaviy shakllarda ifodalash;

e Huquqiy tizimda insonparvarlik g‘oyalarini mustahkamlash;

o Milliy g'oya va ma'naviyat konsepsiyalarida asosiy qadriyat sifatida belgilanishi.

Shunday qilib, odamiylik — bu ozbek milliy ongining yadro tushunchalaridan biri bo‘lib,
u tarixiy jarayonlar, madaniy me’yorlar va zamonaviy ehtiyojlar bilan uyg‘unlashgan holda
takomillashmoqda. Bugungi kun talablari odamiylik tushunchasini yangicha yondashuvlar
asosida anglash, targ‘ib qilish va mustahkamlash zaruratini taqozo etmoqda. Shu jihatdan,
odamiylik nafaqat shaxsiy axloq, balki barqaror jamiyatning ijtimoiy asoslaridan biri sifatida
garaladi.

Milliy gadriyat sifatida “odamiylik’ning o‘ziga xos xususiyatlarini Hazrat Navoiy
qarashlari asosida izohlash lozim. Alisher Navoiy hazratlarining odamiylik borasidagi
qarashlari badiiy, falsafiy, pandnoma shakllarida ifoda etilgan. Ta’kidlash joizki, mutafakkir
asarlarida odamiylik tushunchasi “futuvvat” ma’nosida ham ishlatilgan. Futuvvat -
tasavvufning asosiy o'zak tushunchasi. Tasavvuf inson kamoloti xususidagi ta'limot.
Futuvvatning bu ta’limotga ta’siri juda kattadir. Alisher Navoiyning zamondoshi Husayn Voiz
Koshifiy ta’kidlaganidek, “Istiloh sifatida futuvvat deb omma orasida yaxshi sifatlar va
namunaviy axloq bilan mashhur bo’lishni aytadilar, shu vajdankim, bunday odam hamisha
axloqi bilan o’z kasbdoshlari, toifa-tabaqasi orasida mumtoz bo’ladi. Xos ta’rif yuzasidan esa

futuvvat insoniy fitrat nuri nafsoniy belgilar zulmatiga garshi qo’yilishi, shu zulmatni yorib
o’tishidan iboratdir” [1].

Navoiy asarlarida futuvvat g‘oyasi chuqur mazmun va go’zal badiiy shakl uyg‘unligida
namoyon etilgan. “Hayrat ul-abror”, “Layli va Majnun” dostonlarida futuvvatning inson
kamolotidagi o’rni tadqiq gqilingan. “Nasoyim ul-muhabbat”’da mutasavviflar kamolotida
futuvvatning o’rniga e’tibor qaratilgan. Tasavvuf vakillarining futuvvat xususidagi fikrlaridan
igtiboslar keltiradi. Bu esa, odamiylik Navoiyning doimiy diqqat e’tiboridan joy olganligiga
dalolatdir. Jumladan, “Favoyid ul-kibar” devonida mutafakkir futuvvatga qisqa, lo'nda ta'rif
beradi:

Muruvvat barcha bermakdur, yemak yo’q,

Futuvvat barcha gilmakdur, demak yo’q [2].

Ta’kidlash joizki, Navoiy asarlarida futuvvat ko’p hollarda muruvvat bilan birgalikda
talqgin etiladi. Demak, muruvvat tuyg‘usi futuvvatning negizini tashkil etadi. Aynan mazkur
xulosa Husayn Voiz Koshifiyda ham uchraydi: “Futuvvatning uch martabasi bor: avval saxovat,
ya’'ni bor narsani hech kimdan qizg‘anmaslik. Ikkinchisi - safo, ya'ni qalbni kibr-u havo, gina-
qudrat, gasd-g‘azabdan pokiza, pok tutish. Uchinchisi - vafo, ya'’ni hamma vaqt xalq xizmatida
bo’lish”.

Yuqorida inson ruhi xususida fikr yuritgan edik. Futuvvatning asosiy mavzui - inson
qalbi hisoblanadi. Kamolotga erishuv yo’lida insonning nafs ustidan g‘alabaga erishishi -
futuvvatning asosini tashkil etadi. Mutafakkir o'z asarlarida futuvvat va muruvvatni egizak
tushunchalar sifatida talgin etadi. Demak, bu tushunchalar bir-birini tagozo etadi. Ikkinchidan
esa, barcha ezgu amallarning, odamiylikning asosi ana shu ikki fazilatga bog'lig.

Tasavvufning ajralmas qismi hisoblangan futuvvatdan maqsad insonning kamolga
erishmog'idir. Futuvvatga Sharq mutafakkirlari juda katta e’tibor bilan gqaraganlar. Jumladan,
Fariduddin Attor futuvvatning 72 talabi, Husayn Voiz Koshifiy uch martabasi, ikki sifat, o’n ikki
rukn va 71 sharti xususida fikr yuritganlar. Mutafakkir Navoiy “Nasoyim ul-muhabbat”da Abu
Abdulloh Sijziy hagida yozganida, futuvvatning mohiyatini yanada teran ochib bergan: “Ondin
so’rdilarki, futuvvat nedur? Dedikim, xaloyigni ma’zur tutmogq. Ulcha alarga o’tar va o’z tagsirin
ko’rmak va shafqat borcha elga ne solih, ne tolih. Va futuvvatning kamoli uldurki, kishini xalq
Tengridin mashg‘ul qila olmag‘aylar” [4]. Xulosa shuki, futuvvat darajasiga yetmoq uchun inson
komillikda juda yuksaklikka ko’tarilgan bo’lmogi darkor. Har qanday muomala va
munosabatda inson o’zini aybdor his qilmog‘i, Tangri rizoligidan boshqga ishga chalg‘imaslik
albatta, oson ish emas. Buyuk mutafakkir Navoiyning o’zlari futuvvatning mazkur yuksak
maqomiga erisha olganlar va asarlarida keng ko’lamda talqin eta olganlar. Bu xususda
Xondamirning “Makorim ul-axloq” asarida keltirilishicha, “..maqtalgan Amirning (Navoiyning
- M.P.) cheksiz yaxshiliklari bu borliq olamda shuhrat topish yoki abadiy olamda katta savobga
erishish uchun qilingan emasdi. Chunki bu dunyo va undagi narsalar ul zotning himmat
nazarida bir somon xasichalik gimmatga ega emasdi. Ammo cheksiz ochiqqo’llik va saxiylik
xislatiga ega bo’lishiga qaramasdan, hech qachon hech kimga bir arpa donichalik ham minnat
gilmasdi” [5]. Mazkur asarda mutafakkirning butun boyligini xalq manfaati yo’liga sarflagani,
jumladan, barpo etgan 60 dan ortiq bino, 20 ga yaqin hovuz, 16 ko’prik, 9 hammom, 20 masjid
va juda ko’p madrasa, xonaqohlar nomma-nom sanalgan, shuningdek, umrining oxirida bor
mulkini vaqf sifatida topshirganligi xususidagi ma’lumotlar keltirilgan. Demak, hazratning
o’zlari fatiylarning komili bo’lganlar.

Alisher Navoiy asarlarini o’rganish orqali biz mutafakkirni millatning ma’naviy
murabbiysi ekanligiga yana bir karra ishonch hosil qildik. Buning sababi shundaki, birinchi va
ikkinchi Renessans davri shoirlarining bizgacha yetib kelgan devonlaridagi g‘azallar, asosan,
ishqiy yoki irfoniy mavzularda bo’lib, orasida bir yoki ikki bayt ijtimoiy axloqiy mavzularda
bo’lgan. Buyuk mutafakkir Navoiyning asarlari esa, boshidan oxirigacha juda katta tarbiyaviy
ahamiyat kasb etadigan nazariy masalalarga bag‘ishlangan.

“Odamiylik” tushunchasi ozbek xalqining asrlar davomida shakllangan milliy ong va
ma'naviy dunyoqarashining tamal g‘oyalaridan biri hisoblanadi. Bu tushuncha xalgimiz
tafakkurida fagatgina axloqiy fazilat emas, balki milliy o‘zlikning asosiy mezoni, ijtimoiy
munosabatlar axloqi, va komil insonni tarbiyalash mezoni sifatida qaraladi.

Shu jihatdan, odamiylikni quyidagicha milliy ongning yadro kategoriyasi sifatida
tushunish mumkin:

Tarixiy-madaniy asosga ega: Odamiylik o‘zbek xalq og‘zaki ijodida, adabiyotida (Navoiy,
Ogahiy, Furqgat, Behbudiy asarlarida) markaziy g‘oya sifatida ifoda etilgan.

Ma’'naviy birlik timsoli: Bu tushuncha xalgning umumiy qadriyatlar tizimini
birlashtiruvchi, e’tiqod va urf-odatlar bilan uyg‘unlashgan ma’naviy mezondir.

Axloqiy me’yor va pedagogik ideal: Har bir ota-ona farzandini “odam bo‘l” degan vasiyat
bilan tarbiyalaydi — bu esa odamiylikni ma’'naviy idealga aylantiradi.

0‘zbekchilik timsoli: Odamiylik mehmondo‘stlik, kattaga hurmat, mehr-oqibat, sabr-
toqgat kabi milliy fazilatlarni o‘zida mujassamlashtiradi.

[jtimoiy barqarorlik kafolati: Odamiylik tamoyiliga asoslangan munosabatlar mahalla,
oila va jamiyat hayotida barqgarorlikni ta’'minlaydi.

Demak, odamiylik o‘zbek milliy ongida faqatgina qadimiy urf-odat emas, balki xalgning
o‘zligini anglash, ijtimoiy adolatni tushunish va barkamol jamiyatni qurishdagi yadro
tushuncha sifatida xizmat qiladi.

Xulosa. Tadqiqot natijalari asosida ta’kidlash joizki, “odamiylik” tushunchasi o‘zining
ildizlari va ma’naviy-falsafiy mohiyati jihatidan doimo jamiyat hayotining muhim asoslaridan
biri bo‘lib kelgan. Alisher Navoiy tafakkurida bu tushuncha insoniy komillik, axloqiy yetuklik,
rahm-shafqat, vafodorlik va jamiyat oldidagi mas’uliyat kabi yuksak fazilatlar bilan
uyg‘unlashgan holda talqin etiladi. U odamiylikni faqat shaxsiy axloqiy qadriyat sifatida emas,
balki ijtimoiy taraqqiyot, milliy birlik va ma’naviy uyg‘unlikning negizi sifatida ko‘radi.

Bugungi globallashuv va texnologik taraqqiyot davrida esa odamiylik tushunchasi yangi
ijtimoiy, madaniy va axloqiy kontekstda qayta talqin qilinmoqda. Individualizm, raqamli aloqa
vositalarining ustuvorligi va axborot oqimi bosimi ostida odamiylikning an’anaviy talqinlari
gisman zaiflashmoqda. Shunday sharoitda Navoiy merosi zamonaviy inson uchun ma’naviy
yo‘lchi, ma’rifiy manba bo‘lib xizmat qilishi mumkin.

Magqolada odamiylik tushunchasini yosh avlod ongiga singdirish, uni ta’lim-tarbiya
tizimi orqali mustahkamlash zarurligi asoslab berildi. Shu bilan birga, odamiylikni abadiy
gadriyat sifatida saqglab qolish uchun pedagogik, madaniy va sotsial mexanizmlarni
uyg‘unlashtirish lozimligi ta’kidlandi.

Xulosa qilib aytganda, odamiylik - bu o‘tkinchi hodisa emas, balki tarixiy ildizlarga ega,
zamonaviy talginlarga ochiq va kelajakka yo‘naltirilgan universal qadriyatdir. Alisher
Navoiyning bu boradagi merosi esa, hozirgi va kelajak avlodlar uchun bebaho ma’naviy
boylikdir.

